[image: image1.emf]0

10

20

30

40

50

60

7 8 9 10 11 12 13 14 15 16 17 18 19


[image: image2.emf]
[image: image3.emf]0

10

20

30

40

50

60

7 8 9 10 11 12 13 14 15 16 17 18 19


ИЗВЕШТАЈ
Домашно набљудување на 

Претседателските Избори 2004

ВОВЕД
Иако во редовна изборна година, сепак неколку месеци предвреме, во април 2004 година беше избран третиот Претседател на Р Македонија. Граѓаните по трет пат
 на непосредни демократки избори го избраа шефот на државата.
Целата територија на Републиката беше една изборна единица, а гласањето се одвиваше на 2973 гласачки места. Согласно уставните и законските одредби, оджани беа два круга за избор на претседател, затоа што ниту еден од кандидатите во првиот круг не успеа да го добие потребниот број на гласови.
Државната изборна комисија (ДИК) ја прифати кандидатурата на четворица кандидати за претседател на Република Македонија, кои беа поддржани од најголемите политички партии во Р Македонија. Сашко Кедев (ВМРО ДПМНЕ), Зиди Џелили (ДПА) и Г’зим Острени (ДУИ) беа предложени со потписи од најмалку 10.000 граѓани, додека Бранко Црвенковски (СДСМ) беше предложен од најмалку 30 пратеници.
Во Еднствениот Изирачки Список беа запишани 1.695.103 граѓани на Република Македонија со право на глас, а своето избирачко право го искористиле 935.372 или 55,14% од гласачкото тело на Република Македонија, во првиот изборен круг, односно 909 289 граѓани или 53,64% во вториот круг според официјалните резултати на ДИК. 
ГРАЃАНСКА АСОЦИЈАЦИЈА МОСТ
Мисијата на Граѓанската Асоцијација МОСТ е да придонесе за подемократска, постабилна и попросперитетна Македонија преку едукација и вклучување на граѓаните во  проекти кои придонесуваат за заголемување на транспарентноста, отвореноста и одговорноста на политичките, владините и изборните органи, кон потребите на граѓаните.
За оставрување на оваа цел МОСТ го реалзираше проектот „Домашно Набљудување на Претседателските Избори 2004 година“. Во рамките на проектот беа спроведени активности кои се во насока на подобрување на целиот изборен процес. 
Во рамките на проектот, на територијата на целата држава, беа спроведени следните активности: кампања за проверка на податоците во Избирачкиот Список, кампања за регрутација на волонтери-набљудувачи, набљудување на спроведувањето на Кодексот на Однесување за слободни и фер избори и набљудување на изборите на гласачките места, како и работата на Општинските Изборни Комисии. 
Со цел успешно спроведување на проектот МОСТ ги активираше регионалните канцеларии низ целата држава. За подобро регрутирање и координација на домашните набљудувачи а со цел подобра покриеност на цалокупната територија на Р.Македонија, во споредба со 2002 година кога беа активирани 16 регионални канцеларии, за овие избори МОСТ активираше 19 регионални центри. 

МОСТ регрутираше и обучи 3320 набљудувачи, од кои во првиот круг 3230 , во тимови од двајца, беа распоредени на 1816 или 60,9% од гласачките места. Четириесет мобилни тимови обиколија околу 630 гласачки места на кои МОСТ немаше свои набљудувачи.  Истата бројка на набљудувачи беа распоредени и во вториот круг.
На 10% од вкупниот број гласачки места или на 296 гласачки места МОСТ спроведе ПВТ програма. Резултатите добиени со помош на оваа програма беа објавени на прес конференција во 22:30.
За спроведување на овој проект МОСТ доби поддршка од USAID преку Националниот Демократски Институт - NDI, Норвешката Народна Помош - NPA, ОБСЕ Мониторинг Мисијата во Скопје, Амбасадата на Швајцарија, Амбасадата на Обединетото Кралство на Велика Британија и Северна Ирска. 

ПРАВНА РАМКА
Според Уставот на Р Македонија, претседателот се избира на општи и непосредни избори. 
Според член 81 од Уставот во случај на престанок на мандатот на претседателот, изборите за нов претседател мора да се одржат во рок од 40 дена од престанокот на мандатот. Овој уставно предвиден рок е во судир со Законот за избор на пратеници каде што нормалниот временски рок за избор на претседател е 70 дена. Од друга страна пак, Законот за избор на претседател нема предвидено ситуација на испразнување на претседателското место. Поради тоа непосредно пред распишувањето на изборите Собранието го усвои Законот за изменување и дополнување на Законот за избор на претседател. 
Кандидат за претседател може да биде секој граѓанин на Република Македонија којшто исполнува одредени критериуми, меѓу кои: старост од 40 години, претстој во земјата најмалку 10 во последните 15 години пред изборите, како и приложување на поддршка потпишана од 30 претеници во собранието или од 10.000 регистрирани гласачи. 
За да биде избран претседател во првиот изборен круг потребно е кандидатот да го добие мнозинството гласови од вкупниот број на регистрирани гласачи. Доколку во првиот изборен круг не се избере претседател, двата кандидати кои освоиле најмногу гласови влегуваат во втор круг кој ќе се одржи за не повеќе од две недели по завршувањето на првиот круг. 
Изборите, од страна на Претседателот на Собранието, беа распишани на 8 Март. Првиот круг беше одржан на 14 Април, а поради фактот дека ниту еден од кандидатите не го доби потребниот број гласови за да биде избран на претседател во првиот круг, на 28 Април беше одржан и втор круг од трката за претседател. 
Според законските одредби органи за спроведување на изборите се Државната изборна комисија – ДИК, 34 Општински изборни комисии - ОИК и 2973 Избирачки одбори – ОИ. 

ГЕНЕРАЛНА ОЦЕНКА 
Општата атмосфера како и сите субјекти на изборниот процес може да бидат позитивно оценети кога станува збор за првиот изборен круг. Основната загриженост е што ваква констатација не може да биде изнесена за вториот круг од изборите каде очигледно на одредени места во државата изборната демократијата беше суспендирана. Посебно загрижува фактот што оваа појава е најприсутна во Западниот дел од државата.
Сепак генералната оценка за овие избори не може да биде изнесена, а да не се потенцира одлично спроведениот изборен циклус во одредени делови на државата, кои искуствено претставуваа критични точки. Изборите се организациски коректно спроведени, а работата на органите надлежни за спроведување на изборите беше во доволна мерка транспарентен. 
И покрај кратките рокови со кои беше соочена Државната изборна комисија, таа се покажа како доста ефикасна, но сепак забележливо беше присуството на одредени несигурности и недоречености во работата.  
Вториот круг предизвика големи реакции во јавноста пред сé поради однесувањето на одредени политички структури во државата, како и огромниот број на неправилности кои ги беа забележани од страна на нашите набљудувачи на повеќе од 2.7% од вкупниот број на избирачки места во државата
.
ПРЕПОРАКИ 
- Препорака на МОСТ е да се донесе нов Закон за избор на претседател, кој не би содржел само основни одредби, туку би ги регулирал сите аспекти на изборите за претседател. 
 
- Препорака на МОСТ е членот 14 од „Законот за избор на пратеници 2002“, да биде во потполност имплементирана, односно секретаријатот да стане постојано тело на Државната Изборна Комисија.
- Поголема информираност на граѓаните за нивните права и обврски како гласачи, како и за процедурата на гласање. 
- Едукација на граѓаните, посебно во руралните средини, за целиот изборен процес, како и за значењето на изборите за демократскиот развој на земјата и нејзиното приближување кон развиените демократии.
- Промовирање на правилата, еден човек еден глас и тајност на процесот на гласање. Неопходноста од ваков приод е најмногу поради големиот број случаи на гласање на еден во име на друг (прокси) и групно гласање.
- Донесување на посебен Закон за финансирање на изборна кампања, како политичките партии односно кандидати би ја зголемиле транспарентноста, отвореноста и одговорноста кон граѓаните. 

РЕЗИМЕ
Водени од фактот дека изборите не се само денот кога граѓаните гласаат за својот кандидат, туку тоа е цел процес на активности, врз основа на кој може да се добие целосна слика и да се даде оценка на истите, МОСТ своите активности ги започна уште со официјалното распишување на изборите. 

Проверка во Избирачки Список

Според член 10-б од Законот за изменување и дополнување на законот за избор на претседател на Република Македонија јавниот увид во Избирачкиот Список се спроведува пред органот надлежен за водење на евиденција на избирачкиот список, започнува петтиот ден од денот на распишување на изборите и трае десет дена. 
Увидот во Единствениот избирачки список се врши само пред првиот круг од изборите и не постои можност за проверка, дополнување, бришење или промена на податоците во истиот помеѓу двата изборни круга. Водени од овој факт, активностите поврзани со Единствениот избирачки список, МОСТ ги реализираше само пред првиот изборен круг. 

Како резултат на скратените временски рокови, списокот беше изложен на јавен увид во тек на 10 дена, а не беше спроведена никаква кампања за информирање на јавноста од страна на надлежните органи.
Граѓанската Асоцијација МОСТ апелираше до граѓаните да го искористат своето право за проверка на податоците во Избирачкиот список. 

Во сите регионални канцеларии на МОСТ беа превземени активности за информирање на граѓаните за роковите за проверка. 
Со цел подигнување на свеста кај граѓаните по однос на ова прашање во 32 општини беше спроведена масовна акција за проверка, дополнување, бришење и промена на податоци во Избирачкиот список. Акцијата беше најавена преку локалните медиуми, а 688 граѓани извршија проверка. По проверката, податоците на 654 граѓани беа точни, 14 лица поднесоа барања за запишување во списокот, 11 поднесоа барање за дополнување на податоците и 9 барања беа поднесени за бришење на лица од Избирачкиот список.
Подрачните единици на Министерството за Правда во сите општини во кои беше спроведена акцијата позитивно одговарија на барањата на граѓаните.  
Набљудување на изборните кампањи и Кодексот на однесување
Општата оценка на изборната кампања на претседателските кандидати е задоволителна. Прекршувањата на Кодексот се однесуваат на употребената реторика за противкандидатите, при што користени се вербални и лични напади и навреди. Мора да се потенцира и фактот дека и на овие избори праксата на злоупотреба на деца во партиски цели продолжи, и покрај постојаните апели од страна на цивилниот сектор децата да не бидат користени во политички цели.
Политичките партии кои ја поддржа кандидатурата на претседателските кандидати, потпишаа Кодекс на Однесување за слободни и фер избори, развиен од страна Националниот Демократски Институт. Кодексот е етички документ и тој не ги заменува постојните правила.  

МОСТ спроведе мониторинг на почитувањето на кодекот, при што посебен акцент беше ставено на реториката што ја употребуваа претседателските кандидати и членовите на нивните изборни штабови, како и нивното однесување на јавните средби и настани.
Прв круг
Кампањата траеше 14 дена, започна на 30 март и траеше до 12 април. 
Регионалните координатори на МОСТ набљудуваа вкупно 41 јавна средба/митинг. Предизборниот период го одбележаа непосредни средби со граѓаните како и незначителен број на прекршувања на одредбите од кодексот на однесување. 
Втор круг
МОСТ повторно беше сконцентриран на набљудување на партиските митинзи и однесувањето на партиските изборни штабови и претседателските кандидати. Набљудувањето на овие сегменти повторно покажа флагрантно кршење на членовите 7 и 8 од Кодексот за однесување, кое пак не наведе на заклучок за воспоставување на нови приоритети кога станува збор за критериуми за оценување на квалитетот на изборниот процес.
Регрутација и обука на волонтери 

За време на кампањата за регрутација на волонтери, МОСТ наиде на исклучиво позитивен одзив на граѓаните на повикот за пријавување на набљудувачи – волонтери. 
МОСТ поднесе барање до ДИК за акредитирање на 3321 набљудувач. Сите набљудувачи на МОСТ присуствуваа на тренинг, на кој им беа поделени и потребните материјали за набљудувањето на изборите: прирачник за домашно набљудување на изборите, формулари за известување, пенкала, акредитации од МОСТ и ДИК. Тренизите за набљудувачи се одржаа во регионалните центри на МОСТ од страна на регионалните координатори, кои и покрај тоа што имаа искуство од изборите во 2002, присуствуваа на еднодневен тренинг со цел зголемување на ефикасноста на тренинзите за набљудувачи. Сите набљудувачи на МОСТ на денот на изборите беа препознатливи по жолтите маици со логото на организацијата. 
Набљудувачите беа распоредени на гласачките места во тимови по двајца и го набљудуваа процесот на гласање во текот на целиот изборен ден како и процедурата на броење на гласовите. 
Набљудување на предвременото гласање

Покрај редовното набљудување на гласањето на 14 односно 28 април, волонтерите и координаторите на МОСТ го набљудуваа и гласањето на болните и хендикепирани лица, затворениците, војниците и раселените лица, кое беше спроведено на 13 односно на 27 април.

Гласање на 13-ти Април
Регионалните координатори и волонтери на МОСТ на 13 Април го набљудуваа гласањето на раселените лица на двата изборни пункта во Скопје и Куманово, гласањето во воените објекти, гласањето на лицата кои се на отслужување на казна затвор, како и гласањето на болните, немоќни и инвалидизирани лица.
Набљудувањето на гласањето го вршеа мобилни екипи, кои процесот на гласање го оценија коректно.  Во текот на гласањето на некои избирачки места забелажано е непочитување на процедурата на гласање од страна на членовите на Избирачкиот одбор, како што се: неправилна употреба на У-ве ламбата, невидливиот спреј се употребувал после уфрлањето на гласачкото ливче во гласачката кутија. 
Гласање на 27-ми Април
На 27 април регионалните координатори на МОСТ и волонтерите го набљудуваа гласањето на раселените лица на два гласачка пункта во Скопје и Куманово, гласањето во касарните, гласањето на затворениците во затворите како и гласањето на болните и изнемоштени лица. Важно е да се напомене дека во вториот круг имаше зголемување на процентот на гласачи во сите споменати категории. Сепак, не беа забележани нерегуларности од типот на заплашувања или злоупотреба на позицијата од страна на официјални лица во Армијата или лица на функции во другите установи.
Набљудувањето го вршеа мобилни екипи, но овој пат беа распоредени и статични набљудувачи на неколку места. Процедурата за гласање се одвиваше во најдобар ред и неправилностите од првиот круг беа елиминирани.
Набљудување на гласањето на денот на изборите
3230 акредитирани набљудувачи, во статични тимови и 40 мобилни тимови го набљудуваа процесот на гласање  пребројувањето на гласовите во првиот и вториот круг од третите претседателски избори во Р Македонија.

Прв круг- 14 април
Набљудувачите на МОСТ позитивно се изразија за текот на гласањето и броењето на гласовите, како и за атмосферата која владеела на избирачките места. 
Овој извештај се заснова на извештаите од регионалните канцеларии на МОСТ, извештаите од ПВТ местата како и извештаите од мобилните тимови. 

Забележани неправилности:

· Семејно гласање
· Гласање за друг или прокси гласање

· Неедуцирни избирачки одбори

· Неажурирани избирачки списоци (мртви)
· Неинформираност на гласачите  

· Уфрлање на поголем број на ливчиња во гласачката кутија

· Кршење на процедурата на гласање: Најзначајното прекршување на процедурата се состоело во некористењето на У-ве ламбата за проверка дали гласачот веќе гласал, неправилна употреба на невидливиот спреј, како и непотпишување на граѓаните во избирачкиот список.  
Набљудувачите на МОСТ ја набљудуваа и работата на Општинските изборни комисии, при што работата на истите беше задоволителна. 
Посебно треба да се истакне и позитивно да се оцени отвореноста за соработка на ОИК со регионалните координатори на МОСТ, во текот на целиот изборен процес.  
Втор круг- 28 април

Според законот, вториот круг од изборите е потребен доколку резултатот покаже дека ниеден кандидат го нема освоено потребното мнозинство (50% плус еден глас) од вкупниот број на запишани гласачи во избирачкиот список. Нискиот процент на излезеност на гласачите и фактот дека гласовите беа поделени помеѓу четворица кандидати, не му овозможи ниту на еден од кандидатите да биде избран за претседател во првиот круг. 
Најнискиот одзив во историјата на изборните процеси ја загрижија јавноста за успешноста на овие избори. Сепак, важно е да се напомене дека неколку невладини организации, ДИК, како и дел од претставниците на меѓународниот фактор во државата, презедоа чекори за мотивација на гласачите, преку апели и кампањи.

Информациите од нашите набљудувачи укажуваа на случаи на гласања во друго име, фамилијарно гласање, групно гласање и непочитување на гласачката процедура од страна на Изборниот одбор.
Во споредба со првиот овој круг го одбележа појавата на полнење на гласачките кутии дури и на оние места каде што МОСТ имаше свои набљудувачи. Тоа не наведе на заклучок дека во некои делови од државата демократијата беше суспендирана. Загрижувачки е фактот што овие случување се предизвикани од насилнички и вооружени групи кои се движеле по избирачките места за време на изборниот ден. Проблемот со полнење на гласачките кутии е забележан точно на 14 избирачки места
. Неправилностите од првиот круг како што е групно гласање и гласање во друго име (прокси) беа намалени но појавата на полнење на гласачките кутии беше зголемена.
Јавувања на граѓаните на 080 080 080 
Прв круг
Јавувањата на бесплатната телефонска линија се однесуваа главно на забелешки дека граѓаните не можеле да ги пронајдат своите податоци во избирачките списоци. 
На бесплатниот телефонски број регистрирани беа и реакции на болни и инвалидизирани лица поради неинформираноста за начинот на кој тие може да го остварат своето гласачко право. 
Граѓаните се јавуваа и за пријават случаи на делење на пропаганден материјал за време на изборниот молк, како и случаи на кршење на процедурата на гласање на избирачките места. 
Втор круг
Скоро сите повици во текот на денот соодветствува на повиците од граѓаните од првиот изборен круг, па така и во овој круг имаше укажување за постоење на податоци во изводите од Избирачките списоци на луѓе кои веќе се починати.

Неколку телефонски јавувања се однесуваа на лица на кои не им било дозволено гласањето поради тоа што според гласачкиот список тие веќе гласале.

Покрај овие евидентирани беа и повици со кои граѓаните укажуваа на делење на прехранбени продукти пред некои избирачки места, додека дел од јавувањата се однесуваа на организиран транспорт на лица до избирачките места, а посебно во руралните средини.

Пријавени беа и случаи на некоректно однесување на Избирачките одбори и присуство на неовластени лица пред избирачките места.
ПВТ програма 
Програмата со која што МОСТ го следеше одзивот на гласачите во текот на изборниот ден во првиот изборен круг, како и распределбата на гласовите по кандидати по пребројувањето се нарекува Паралелна обработка на гласови или кратко PVT – Parallel Vote Tabulation.

Паралелната обработка на гласови комбинирана со регуларното набљудување претставува моќна алатка за пронаоѓање на евентуалните изборни измами како и грешки во обработката на податоците и кај ненабљудуваните избирачки места.

Прецизноста со која се проектира распределбата на гласовите по поедини кандидати уверува дека во случај на голема разлика помеѓу добиената проекција и официјалните резултати, постои веројатност за изборна измама.

Покрај распределбата на гласовите, ПВТ програмата го мониторира и текот на одзивот на гласачите, со што се овозможува да се оцени неговата реалност односно евентуалното нагло зголемување во одреден временски период.

Програмата се заснова на брзо прибирање и обработка на податоци директно од набљудувачите на избирачките места од ПВТ примерокот.

ПВТ примерокот, пак содржи избирачки места, во понатамошниот текст ПВТ места, кои претставуваат демографски и географски одраз на сите избирачки места во Р.Македонија, односно на гласачкото тело. Примерокот содржи 298 избирачки места кои ја отсликуваат состојбата во сите 2973 избирачки места.

Известувањето на МОСТ за одзивот на гласачите како и резултатите на крајот на изборниот ден за првиот изборен круг беше оценето како прецизно и особено брзо.  

Точноста на податоците кои се добиени во текот на Изборниот ден се заснова на претходно добро подготвен ПВТ примерок кој за овие Претседателски избори се приготвуваше од МОСТ.

Брзината пак, со која МОСТ ги доби и обработи податоците се должи на добрата логистика во ПВТ центарот каде се собираа и обработуваа истите, искуствата стекнати со ПВТ програмата од 2002, како и ПВТ софтверот развиен во соработка со Националниот Демократски Институт.

Набљудувачите кои беа респоредени на ПВТ местата покрај регуларниот тренинг добија и посебен тренинг и инструкции за ПВТ известување. Комуникацијата со ПВТ центарот ја изведуваа преку мобилни телефони. ПВТ центарот содржеше јавувачки центар со 10 телефонски линии и оператори кои комуницираа директно со набљудувачите на ПВТ местата и компјутерски центар со оператори каде се внесуваа податоците до централниот обработувачки сервер.

Битно е да се напомене дека доколку според набљудувањето во текот на денот на ПВТ местото, набљудувачот утврди нерегуларности, во најлош случај измами со гласовите, кои би ја нарушиле реалната слика и распределба на гласовите во тоа место, податоците од ова избирачко место не се внесуваат во обработката и се третираат како загрозени. Со ова не се загрозува вкупната слика на она како гласале граѓаните во Р.Македонија.
PVT резултати, Претседателски Избори 2004, прв круг 14.04.2004

[image: image4.emf]Одзивот на гласачите се мониторираше во 4 турнуси заедно со последниот по затворањето на гласачките места како вкупен одзив на гласачите во првиот круг. Десно е даден графиконот на излезноста на гласачите во текот на денот.

Според PVT програмата вкупниот одзив на гласачите во првиот круг е  54,55 отсто.

30% во 14:30 часот

54,55% во 19:00 часот

Врз основа на примероци земени од 296 избирачки места, односно 87.612 гласачи, претседателскиот кандидат Бранко Црвенковски има 43,1 отсто, претседателскиот кандидат Сашко Кедев 35,6 отсто, претседателскиот кандидат Гзим Острени 13,8 отсто  и 7,5 отсто за претседателскиот кандидат Зуди Џелили. Можното статистичо отстапување од овие проценти е 1 отсто.
Резултатите се конечни врз основа на земениот статистички примерок. 
PVT резултати, Претседателски Избори 2004, втор круг 28.04.2004

[image: image6.emf]Одзивот на гласачите во вториот круг повторно се мониторираше во 4 турнуси заедно со последниот по затворањето на гласачките места како вкупен одзив на гласачите во вториот круг. Графиконот од десната страна ја претставува излезноста на гласачите во текот на денот.

Според PVT програмата вкупниот одзив на гласачите во вториот круг е  54,55 отсто.
16% во 11:00 часот

32,3% во 14:30 часот

47,7% во 17:50 часот

53,35% во 19:00 часот

Врз основа на примероци земени од 289 избирачки места, претседателскиот кандидат Бранко Црвенковски добил 60,64 отсто од важечките гласови додека претседателскиот кандидат Сашко Кедев 39,36 отсто. Можното статистичо отстапување од овие проценти е 1 отсто. Неважечки гласови се 3,3 проценти.
Податоците од оние ПВТ места каде е забележано полнење на кутиите не се земени во предвид во обработката.

Резултатите се конечни врз основа на земениот статистички примерок. 
ПРЕТСЕДАТЕЛСКИ ИЗБОРИ 2004- Сумирани Извештаи Р од сите набљудувачи низ Македонија- прв круг

I. Надвор од ИМ – Дали забележавте:  

	
	Да
	%
	Не
	%

	1. Пропаганден материјал  

	33
	1,048
	3117
	98,95

	2. Неовластени луѓе пред ИМ
	27
	0,857
	3123
	99,14


[image: image9.emf]
II. Внатре во ИМ 

	
	да
	%
	Не 
	%

	1.Дали вашата регистрацијата за набљудувач помина без проблеми?
	3089
	98,06
	61
	1,94

	2.Дали ИО ги поседува сите материјали?
	3096
	98,29
	54
	1,71

	3.Дали видливо е поставено: како да се гласа, листа на кандидати и број на ИМ?
	3103
	98,51
	47
	1,49

	4.Дали гласачката кутија е празна пред да се 5.отвори ИМ?
	2976
	94,48
	174
	5,52

	Дали ИМ се отвори за гласање во 07:00 часот?
	2973
	94,38
	177
	5,62



III. Процедура на Гласање

	
	да
	%
	Не 
	%

	1.Дали гласачите беа соодветно регистрирани и идентификувани?
	3089
	98,06
	61
	1,94

	2.Дали гласачите беа коректно и комплетно информирани за начинот на гласање?
	3113
	98,83
	37
	1,17

	3.Дали се почитуваше процедурата на гласање од страна на гласачите?
	3100
	98,41
	50
	1,59

	4.Дали влегуваа по еден во параваните за да гласаат?
	3058
	97,08
	92
	2,92

	5.Дали процесот за помош на слепите/неписмените гласачи беше во согласност со законските одредби?
	3042
	96,57
	108
	3,43

	6.Дали процесот на гласање се одвиваше без појава на фамилијарно гласање?
	2942
	93,4
	208
	6,60

	7.Дали процесот на гласање се одвиваше без појава на гласање за друг?
	2978
	94,54
	172
	5,46

	8.Дали гласањето помина без нарушување?
	3084
	97,9
	66
	2,10

	9.Дали гласањето заврши во 19 часот?
	3043
	96,6
	107
	3,40

	10.Дали беше дозволено гласање на затекнатите гласачи во ИМ по неговото официјално затворање?
	2967
	94,19
	183
	5,81


                                 


	
	Да
	%
	Не
	%

	1. Дали избирачкото место беше набљудувано од мобилниот тим на МОСТ?
	1722
	54,66667
	1428
	45,33

	2. Дали гласачкото место беше набљудувано од ОSСЕ/ОDIHR?
	1637
	51,96825
	1513
	48,03


IV.      Процедура на броење
	
	Да
	%
	Не
	%

	1. Дали се заведени имињата на сите присутни за време на броењето?
	2545
	80,79
	605
	19,21

	2. Дали неискористените гласачки ливчиња беа уништени пред отворањето на гласачката кутија?
	1848
	58,67
	1302
	41,33

	3. Дали беше запазена процедурата на отварање на гласачката кутија?
	2581
	81,94
	569
	18,06


ПРЕТСЕДАТЕЛСКИ ИЗБОРИ 2004- Сумирани Извештаи Р од сите набљудувачи низ Македонија- втор круг 

I. Надвор од ИМ – Дали забележавте:  

	
	Да
	%
	Не
	%

	3. Пропаганден материјал  

	25
	0,789
	3145
	99,21

	4. Неовластени луѓе пред ИМ
	34
	1,073
	3136
	98,93



II. Внатре во ИМ 

	
	да
	%
	Не 
	%

	1.Дали вашата регистрацијата за набљудувач помина без проблеми?
	3130
	98,74
	40
	1,26

	2.Дали ИО ги поседува сите материјали?
	3142
	99,12
	28
	0,88

	3.Дали видливо е поставено: како да се гласа, листа на кандидати и број на ИМ?
	3146
	99,24
	24
	0,76

	4.Дали гласачката кутија е празна пред да се 5.отвори ИМ?
	3025
	95,43
	145
	4,57

	Дали ИМ се отвори за гласање во 07:00 часот?
	3068
	96,78
	102
	3,22


        

III. Процедура на Гласање

	
	да
	%
	Не 
	%

	1.Дали гласачите беа соодветно регистрирани и идентификувани?
	3126
	98,61
	44
	1,39

	2.Дали гласачите беа коректно и комплетно информирани за начинот на гласање?
	3127
	98,64
	43
	1,36

	3.Дали се почитуваше процедурата на гласање од страна на гласачите?
	3108
	98,04
	62
	1,96

	4.Дали влегуваа по еден во параваните за да гласаат?
	3115
	98,26
	55
	1,74

	5.Дали процесот за помош на слепите/неписмените гласачи беше во согласност со законските одредби?
	3096
	97,67
	74
	2,33

	6.Дали процесот на гласање се одвиваше без појава на фамилијарно гласање?
	3076
	97,03
	94
	2,97

	7.Дали процесот на гласање се одвиваше без појава на гласање за друг?
	3071
	96,88
	99
	3,12

	8.Дали гласањето помина без нарушување?
	3096
	97,67
	74
	2,33

	9.Дали гласањето заврши во 19 часот?
	2680
	84,54
	490
	15,46

	10.Дали беше дозволено гласање на затекнатите гласачи во ИМ по неговото официјално затворање?
	2409
	75,99
	761
	24,01


                                 


	
	Да
	%
	Не
	%

	1. Дали избирачкото место беше набљудувано од мобилниот тим на МОСТ?
	1365
	43,05994
	1805
	56,94

	2. Дали гласачкото место беше набљудувано од ОSСЕ/ОDIHR?
	1449
	45,70978
	1721
	54,29


IV.     Процедура на броење
	
	Да
	%
	Не
	%

	1. Дали се заведени имињата на сите присутни за време на броењето?
	2310
	72,87
	860
	27,13

	2. Дали неискористените гласачки ливчиња беа уништени пред отворањето на гласачката кутија?
	1903
	60,03
	1267
	39,97

	3. Дали беше запазена процедурата на отварање на гласачката кутија?
	2305
	72,71
	865
	27,29


54,55 % 19:00 часот

Бранко Црвенковски


 60,64%





Сашко Кедев


 39,36%








� Првиот претседател на Р Македонија функцијата ја вршеше два мандати, првиот мандат му го  доделија пратениците во Собранието на Р Македонија, додека вториот мандат го доби на непосредни избори, од граѓаните.


� Во прилог I компаративна анализа од двата круга на Претседателските избори


� Поради комплексноста на постоечката законодавната рамка со која се регулираат изборите за претседател, а се состои од Законот за избор на претседател донесен во 1999, Законот за изменување и дополнување на Законот за избор на претседател донесен на 8 март 2004, како и Законот за избор на пратеници.


� Места каде што МОСТ имаше свои набљудувачи

